
					Bu sayfa istinsah edilmiş
kara budak çapar yetdi çal kılıcuñ begüm kazan yetdüm dedi anuñ ardınca varubanı destursuzca bayındır hânuñ yagısın basan altmış biñ kafire kan kusduran gaflet koca oglı şer şemseddin çapar yetdi çal kılıcuñ hânum kazan yetdüm dedi anuñ ardınca barasaruñ baybûrt hisârından parlayup uçan ap alaca gerdegine karşu gelen kalın oguz imrencesi kazan begüñ magı boz aygırlu beryek çapar yetdi çal kılıcuñ begüm kazan yetdüm dedi anuñ ardınca çaya baksa çalımlu çal kara kuş erdemlü kur kurma kuşaklu kulagı altun küpelü kalın oguz tümedi kazılıcık koca oglı yegenek çapar yetdi çal kılıcuñ hânum kazan yetdüm dedi anuñ ardınca altmış ögeç derisinden kürk eylese topukların örtmeyen altı ögeç derisinden külâh eylese kulakların örtmeyen kolı budı hezanca kazan begüñ tayısı arûz koca çapar yetdi çal kılıcuñ hânum kazan yetdüm dedi anuñ ardınca yegirmi dört boyın uhşadı dundâr yetdi anuñ ardınca biñ başı dügür yetdi anuñ ardınca tokuz koca başı arûz yetdi anuñ ardınca oguz arkası emen yetdi sayılmagıla oguz begleri tükense olmaz hep gelüp yetdi arı sudan abdest aldılar namâz kıldılar adı görklü muhammede salavât getürdiler bîtevakkuf kafire at saldılar

